
Molim da ne printate ovaj 
sadržaj. 
Za svaki nepotrebno 
odštampan papir mora se 
bez potrebe oboriti drvo 
koje raste! 

 
 
 

Kandidati za načelnika 
Mandat 2012-2016 

 

                     
Edin Hasaničević  Suad Huskić       Halid Hundur   Edin Hadžalić Jusuf Mehić    Sejid Brka 
SDP                         SDA                    Nezavisni          SBiH                 SBB                BPS SH 
Rođen 1978             rođen 1976           rođen 1958      rođen 1975        rođen 1978     rođen 1959 
VSS                         Magistar             VSS                  SSS                    VSS               VSS 
 
Neka obećanja nekih od kandidata 
 
POJEDINI KANDIDATI OBEĆAVAJU NERAZUMLJIVO I 
PRAKTIČNO NEMOGUĆE... 
 
  svaka kuća mali (obrt) biznis 
  vraćanje duha kulture i statusa grada 
  voda i kanalizacija u svaku kuću?! 
  besplatne knjige za djecu do 4. razreda osnovne škole, u prvoj 

godini mandata 
  asfaltirati sve lokalne puteve 
  riješiti vodu za svaku kuću 
  vratiti prepoznatljvi imidž gradu Tešnju?! 
  naša vizija je realna, precizna i odgovorna?!! 

 
Tražite kandidata koji je najbliži sljedećem: 
Kompetentan i pošten, jaka i stabilna ličnost, posvećen i odan 
zajednici, hrabar,  savjestan i moralan, vrijedan i zna cijeniti 
tuđi rad, inventivan i ima potrebna znanje i vještine (rukovodne 
i menadžerske),... 
 
 
I to će proći... 

Priča iz budućnosti 
Mandat 2032-2036 

Čudna je to želja; tražiti vlast i izgubiti slobodu; ili: tražiti vlast nad drugima 
a izgubiti je nad samim sobom. 

Francis Bacon 
 
Godina 2035. Mjesto: Bosna i Hercegovina.  
Jedni su se nadali a drugih je bilo strah da će Bosna i Hercegovina 
opstati. Jedni su gradili Bosnu, drugi rušili a treći malo gradili, a 
malo rušili. Jedni su kritikovali druge i treće, a drugi i treći su 
prozivali prve. S vremena na vrijeme se činilo da se zna ko je na 
kojoj strani, a nekada su tako brzo mijenjali strane da se nije sa 
sigurnošću moglo kazati ko je s kim, ko je koga, i ko je "gore" a ko 
na jugu lijepe Bosne i Hercegovine. Ljudi su bili zbunjeni pa su 
počeli praviti sve više političkih stranaka misleći da je problem u 
strankama, a ne u ljudima. I tako svakih narednih izbora bilo je sve 
više stranaka. 
A stranke se po svojoj misiji bore za vlast. Vremenom su stranke 
skontale: kako nije do ljudi, a nije ni do stranaka, onda mora da je do 
vlasti. Ne valja vlast, a ljudi i stranke su u redu. I onda su stranke 
počele da same vrše vlast, tako da je Bosna i Hercegovina prva u 
svijetu ukinula vlast. I od kada se to dogodilo, sve je krenulo nabolje. 
U veoma kratkom vremenu je prvo Bosnom behar probeharao, zatim 
su pčele i vjetar uradili svoj dio posla, a onda se Mapa puta ka EU 
sama prostrla pa kada su stigli iz Brisela nisu mogli doći sebi. Od 
silnog iznenađenja su, onako slučajno, bez izgovorenog šehadeta, 
pali na sedždu, i pitali: kome da zahvalimo? 
A onda je 35 predsjednika stranaka uglas kazalo: strankama na 
vlasti! Ali vi nemate vlast, povikaše Europljani. 
A predsjednici opet uglas: ali mi smo vlast, zar niste rekli kako god' 
da se mi dogovorimo vama je potaman. Europljani naviknuti da 
prihvaćaju snagu argumenata priznadoše, te model Bosne i 
Hercegovine postade model za cijelu EU. Sada EU mora da ispuni 
uslove iz Mape puta da bi joj Bosna i Hercegovina dala certifikat po 
kome je model uspješno implementiran ali predsjednici država, 
članica EU, još uvijek vode nepotrebne rasprave i ne dopuštaju da se 
vlast ukine. Još uvijek nisu shvatili da je problem u vlasti, i kada se 
vlast ukine onda će političke stranke lahko vladati. Tridesetpet lidera 
političkih stranaka BiH su ostavili šefovima država članica EU još 
jedan rok za ispunjenje uslova, i istovremeno su iskazali zabrinutost 
za građane EU zbog neodgovornih vlasti u tom regionu. Uz to su naši 
predsjednici uslovili novi grant pomoći Banke za razvoj političkih 
stranaka BiH, namijenjenih članicama EU za izgradnju sportskih 
terena, ukidanjem vlasti. 
 
 
I to je prošlo... 

Saopćenje za javnost 
25.09.2012 

Nadao sam se da će izborna kampanja u Tešnju proteći u 
atmosferi međusobnog uvažavanja kako su bili najavili 
predsjednici lokalnih političkih stranaka. Tešanj po mnogo čemu 
zaslužuje da se biraju riječi i kada se ne slažete s drugima, i 
kada je potrebno uputiti kritike drugima. Nema nikakve koristi 
od iznošenja neistina, izmišljanja i neutemeljenih optužbi što 
ovih dana čini kandidat za načelnika jedne političke stranke. 
Aktuelni općinski načelnik nije ponovo kandidat za tu dužnost, 
niti je bilo ko od pomoćnika općinskog načelnika u izbornoj 
kampanji, i ne mora se imati fakultetsko obrazovanje da bi se to 
razumjelo. Ponosan sam na činjenicu da je jedan od ranijih 
pomoćnika koji je bio i zamjenik općinskog načelnika prihvatio 
kandidaturu za poziciju općinskog načelnika u narednom 
mandatu, ali je u isto vrijeme podnio ostavku na raniju dužnost i 
napustio administraciju kako bi izbjegao sukob interesa i 
omogućio neutralnu kampanju. 
Poštujem svačije pravo, i poštujem da svako može biti  kandidat 
za načelnika, ali tražim da to poštuju i oni koji imaju ambiciju 
obavljati dužnost općinskog načelnika bez obzira na njihova 
znanja, vještine i stepen obrazovanja. Optuživati druge 
izmišljenim pričama ne znači biti sposoban, nego znači biti lažov. 
Kampanja kojom neistinama degradiramo tuđu ličnost, ili 
dezinformacije kojima se iznosi loša slika o općini Tešanj štete 
svima nama koji živimo na ovim prostorima, bez obzira na 
razlike i političke poglede. Kao aktuelni Načelnik imam obavezu 
do posljednjeg dana mandata da štitim ugled i imidž općine 
Tešanj. Stečeni ugled cijele općine se ne smije narušavati 
neistinama i neznanjem, ili lošom izbornom kampanjom. 
I to će proći... 

 
Ovo priznanje pripada građanima općine Tešanj 

Odgovor na jednu od laži u ovgodišnjoj kampanji 
"u kancelariju općinskog načelnika Fuada Šišića se ne može ući bez selama"!? 

 
Samo su dvije stvari na svijetu beskonačne, svemir i ljudska glupost, 
samo što za svemir još nismo sigurni. 

Albert Ajnštajn 

 
Ja sam vjernik. Neki ne mogu podnijeti da vjernik obnaša visoke 
društvene dužnosti. Istina, niti je svaki vjernik isti, niti je svaki 
nevjernik isti ali za život na Dunjaluku, između ostaloga, je veoma 
važno misliti. 
 
Husein Đozo,«Dijalog»,Takvim, 1969., str. 84. 
"…Sve se, prema dijalektici, odvija u znaku borbe suprotnosti. 
Mišljenje je, isto tako, jedan proces u kojem važe zakoni dijalektike. 
Razvoj ljudske misli bi se potpuno zaustavio, kada bismo taj razvoj 
pokušali šablonizirati i kada bismo htjeli iz njega eliminisati 
suprotnosti. Takvih pokušaja je bilo, ali su svi oni ostali u povijesti 
kao epizode dekadence, deformacije i izopačene ljudske misli. Svako 
nametanje određenog oblika mišljenja, shvatanja i poimanja, pogleda 
i sistema, uvijek je predstavljalo najveću kočnicu u razvoju ljudske 
misli i života. Nametanje nije nikada moglo imati drugog značenja 
osim zaustavljanja razvoja i progresa…" 
 
Husein Đozo, "Dijalog",Takvim, 1969., str. 88. 
"…Osnovu za dijalog sa kršćanima i Jevrejima sačinjava vjera u 
jednog Boga, zagrobni život, Sudnji dan, Objavu, Božije poslanike. 
Naime, polazi se od činjenice da postoji samo jedan Bog, Koji je 
putem Svojih miljenika slao ljudima Objavu u kojoj im je postepeno, 
prema njihovim spoznajnim mogućnostima, otkrivao istinu o Sebi, 
životu i svijetu. Muhammed, a.s., je jedan od Božijih poslanika preko 
kojeg je objavljena Objava u svojoj konačnoj formulaciji i čiju misiju 
treba shvatiti kao nastavak misije ranijih poslanika. Objava nije ništa 
drugo nego jedan dugi, kontinuirani proces religiozne misli koji je 
započeo sa Ademom, a.s., a završio se sa Muhammedom, a.s…." 
 
U vjeru nema prisiljavanja. 

Kur'an, El - Bekare,  256. 
 
Kada pozdravom pozdravljeni budete, ljepšim od njega 
otpozdravite, ili ga uzvratite, jer će Allah za sve obračun tražiti. 

Qur'an, En-Nisa, 86 
I to će proći... 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

PRED ĆATIĆEVIM 
MEZAROM  

Isti je nišan nad nama  
samo je tvoj bolji 

svijet  
Amir Brka  

 
 
 
 

Općinski načelnik 
Fuad Šišić, dipl.ing.maš. 

 
 

 

 


